Dana tarik
minat graduan
berniaga

Kuala Lumpur: Pinjaman mudah yang di-
sediakan kerajaan menerusi Tabung Usa-
hawan Siswazah mampu menarik lebih
ramai golongan belia, menceburi bidang
perniagaan.

Bekas Yang Dipertua Majlis Perwakilan
Pelajar (MPP), Universiti Putra Malaysia
(UPM), Ahmad Bukhari A Rahim, berkata
dana RM50 juta itu turut membolehkan
graduan mengembangkan perniagaan
yang pernah diusahakan semasa di uni-
versiti, sekali gus membuka peluang pe-
kerjaan baru.

“Pengenalan tabung usahawan siswa-
zah jelas menunjukkan kerajaan peka ter-
hadap pembangunan usahawan muda di
negara ini,”> kata lulusan dalam bidang
Sains dan Teknologi Alam Sekitar itu.

Manfaaat dana secara bijak

Sementara itu, bekas Yang Dipertua MPP,
Universiti Teknologi Malaysia (UTM), Wan
Ahmad Hazman Wan Daud berkata, pe-
nyediaan dana seumpama itu perlu di-
sokong dengan latihan keusahawanan bagi
membantu graduan memanfaatkan dana
secara bijak.

Katanya, ia termasuk penyediaan prog-
ram bimbingan dan latihan industri ber-
sama ‘usahawan berjaya bagi meningkat-
kan kemahiran pengurusan perniagaan di
kalangan graduan yang ingin memulakan
perniagaan.

Bajet 2014 mengumumkan peruntukan
dana pinjaman berjumlah RM50 juta di
bawah Tabung Usahawan Siswazah yang
menyediakan pinjaman mudah sehingga
RM500,000 dengan kadar faedah empat
peratus bagi mengurangkan kadar peng-
angguran di kalangan siswazah.



